
                    Қызылорда медициналық жоғары колледжі

                                                          ТАҚЫРЫБЫ:
      «Құқық әлемінде» 

                                                                Дайындаған :Тулеуова Г.К.
 «Құқықтық  сауаттылық  -  заман  талабы»

Мақсаты :
оқушылардың  құқықтық білімдерін тексере отырып заң алдындағы жауапкершілікті арттыру, Конституцияны т. б. құқықтық нормативтік актілерді орындай, құрметтей  білуге үйрету, адамгершілікке, елжандылыққа, құқықтық сауаттылыққа тәрбиелеу; ойлау, тыңдау, сөйлеу мәдениетін дамыту, қабілеттерін шыңдау.

Барысы.

Ұйымдастыру

а/  Оқушыларды екі топқа бөлу 

б/ Әділқазылар алқасын тағайындау

 в/ Сайыстың мақсаты мен мазмұнын таныстыру 

Кіріспе.

Еліміз тәуелсіздігін алып, бары мен жоғын түгендеп жатқан тұста мемлекетіміздің кабылдаған негізгі заңы ел дамуының компасы болды. Мемлекет дегеніміз – белгілі бір территориясы, шекарасы, рәміздері, ұлты бар жалпы халықтық ірі ұйым десек, сол халық ұлтының төл Конституциясының қабылданғанына 25 жыл толып отыр. Адам құқықтарының жалпыға ортақ декларациясын БҰҰ 1948 жылы 10 желтоқсанда қабылдаған. Осы декларация қабылданғалы жыл сайын 10 – желтоқсанда «Адам құқықтарының күні» аталып өтіледі. 

Құрметті ұстаздар мен оқушылар! Мемлекетіміздің ата заңының 1 – бабында «Қазақстан Республикасы өзін демократиялық,  құқықтық және әлеуметтік мемлекет ретірде орнықтырлы. Оның басты қазынасы – адам және адамның өмірі, құқықтары мен бостандықтары» деген қастерлі сөзді кіргізген. Бүгінгі құқықтық мемлекет құрамыз деген заманда әрбір адам өз құқықтарын жете біліп,жалпы заң білімі саласынан мағлұмат алғаны дұрыс. Заңды аттамай, тура жолмен жүріп, еліне адал қызмет еткен азамат қана мұратына жетеді. Сондықтан заңды білу – заман талабы. «Құқықтық сауаттылық – заман талабы» айдарымен ұйымдастырылған сайысқа қош келдіңіздер!

1 -бөлім Таныстыру

Топтардың таныстырулары.

2 бөлім  «Тікелей сұрақ»

(Әр топқа заң, құқық тақырыптарына байланысты 10 сұрақ қойылады. Әрбір дұрыс жауап 1 ұпаймен есептеледі.)

1) Конституция сөзінің аудармасы қалай? (құрылым, өкілім)





2) ҚР мемлекеттік биліктің бірден-бір бастауы (халық)


     

3) Республика заңдары қай кезде күшіне енеді? (Президент қол қойғаннан кейін)       

4) Егемендік алғаннан кейін ҚР-да коституция қанша рет қабылданды? (2 рет: 1993 жылы 28 қаңтар, 1995 жылы 30- тамыз)


5) Республикадағы жоғарғы заң шығарушы органды ата. (Парламент.)
     

6) «Қасым ханның қасқа жолы» қанша тараудан тұрады (5 тарау)




7) ҚР өзін қандай мемлекет ретінде орнықтырды? (Демократиялық, құқықтық, зайырлы,әлеуметтік.)

8) Құқық дегеніміз не? (Мемлекет тарапынан заңдастырылған және қорғалатын,          жалпыға бірдей нормалар жүйесі)

9) ҚР Коституциясы неше бөлімнен және қанша баптан тұрады? (9 бөлім, 98 бап.)

10) 17 желтоқсан  қандай күн? ( демократиялық жаңару күні.)
1) Еліміздегі мемлекеттік тіл. (Қазақ тілі.)

2) ҚР «Баланың құқықтары туралы заң»қай жылы күшіне енді? (2002 жылы 8-тамыз)

3) ҚР – ның төл теңгесі қашан қолданысқа енгізілді?   (1993 жылы 15-қараша)

4) Дүние жүзіндегі тұңғыш конституция қай жылы пайда болды? (АҚШ-та 1787 жылы)

5) Адам құқығының жалпыға бірдей декларациясы қашан қабылданды? (1948 жылы 10 желтоқсан)

6) ҚР-ның «Мемлекеттік нышандары»туралы заңы қай жылы қабылданды? (1992 жылы 4-маусым)

7) ҚР-дағы  «Бала құқықтары»туралы заң қанша тараудан тұрады? (10 тарау 53 бап)

8) «Жеті жарғыны» қабылдаған қазақ ханы кім? (Тәуке хан)

9)  Бала құқықтары туралы конвенция қашан қабылданды? (1989 жылы 20-қарашада БҰҰ-ның бас Ассамблеясы қабылдады.)

10) ҚР-ның жаңа әнұраны қашан қабылданды? (2006 жылы 6- қаңтар)

1 – жүргізуші

Тәрбиелі  - тәртіптің құлы, Тәртіпті – елдің ұлы. Бауыржан Момышұлы.

Әділ адамның адамгершілік қасиеттері заңды жоқтатпайды. Менандр.

Заң адамды бағындырады. Т. Фуллер.

3 – бөлім. «Тапқырлық»

(Жағдаят шешу) 

1) Ерлі- зайыпты Галимовтар ҚР азаматтары болып табылады. Бірақ олардың баласы дүниеге келген кезде олар Англияда оқуда болды. Азаматтық алуда қиындықтар туа ма?

2) Балалар үйінің жанынан емшектегі нәресте табылды, оның ата-анасын анықтау жұмысы нәтиже бермеді. Бала кім болып табылады: азаматтығы жоқ; ҚР-ның азаматы; шетел азаматы?

3) Парламент депутаттығына кандидат сайлау өткізілетін күні үгіт жүргізді. Кандидаттың мұндай іс-әрекеті заңға сәйкес пе?Сайлау  уақытында үгіт материалдарын тарату мүмкін бе?

4) Қала әкімінің аппаратындағы екі лауазым иесі басқа екі адаммен бірігіп жарнама агенттігін құрды. Мемлекттік қызметкерлердің бұл іс-әрекетін заңға сәйкес деп табуға бола ма?
Жүргізуші:

Жақсы тәртіп әдетке айналса – ырыс, жаман тәртіп әдетке айналса – қырсық. Ғабиден Мұстафин.  

Халық заңды өзінің тірегі, өзін күзететін қабырға – дуал ретінде қорғауға тиіс. Гераклит

3)Заң адамдардың тәжірибесін қоғам игілігіне пайдаланатын адамзат даналығының ең жоғарғы көрінісі болып табылады. С.Джонсон.
4- бөлім «Ой талқы»

Берілген сұраққа әр топ ой – тұжырымдарын береді.(уақыт 3 минут)

1)Жастарды қылмысқа итермелейтін не?

2)Жастар арасында қылмысқа жол бермеу үшін не істеу керек?

5 – бөлім «Адасқан әріптерді  орналастыр»

ЕКОНЮС – БҰҰ-ның білім, ғылым және мәдениет жөніндегі ұйым.

АТКРДЕИЯМО – халық еркі немесе билігі. 

ЕНТЕЗПРИДЕ – мемлекет басшысы.

УАТРА – айырбас үшін арнайы өндірілген өнім.

АТТӨЛЖҰҚ – азаматтықты куәландыратын құжат. 

РПАЕЛМАНТ – заң шығарушы орган .

6 – бөлім «Ой жалғау»

1) Заңның құрығы ...(бәрінен ұзын)

2) Өш алғаннан гөрі...(кешірген жөн)

3) Тура биде...(туған жоқ).

4) Ақырын жүріп ...(анық бас)

5) Асыл тастан ...(өнер жастан).

6) Ұрлық түбі...(қорлық)

7) Жазасын тартпайтын ...(жамандық болмайды)

8) Әдепті бала ...(арлы бала)

9) Тәрбие ...(отбасынан басталады).

10) Әділ істің ...(арты игі). 

7 – бөлім «Ой елегінен өткіз.»

1)Оқушы неге  құқылы?

2)Оқушы неге міндетті?

(Білім алуға, емделуге, демалуға, ұрлық жасауға, қоршаған ортаны ластауға, өз достарына кедергі жасауға, ата- анасын тыңдауға, басылымдарға жазылуға, оқулықтарын таза ұстауға, мектеп тәртібін сақтауға, үй тұрғызуға ...)
8 –бөлім «Білімді тиянақтау»

Адам құқықтары мен өздерінің күнделікті өмірлерінің арасындағы байланысты табу

	Мен бүгін не істедім?
	Адам құқығы

	Түнде ұйықтадым.
	Демалыс және денсаулық құқығын жүзеге асырдым.

	
	

	
	


Әділқазылар алқасының қорытындысы

Туған жерім күн санап әсемденіп,

Көз тартады көркімен әсер беріп.

Ата заңым елімнің мақтанышы,

Бірге есейген халқыммен бекемденіп.

Еңбек тыныс,тіршілік жарасқандай,

Бір қазанда қайнаған толас болмай.

Асқақтаған желбіреп көк байрағым,

Өршіл бейнең аспанмен таласқандай.

Жаса мәңгі тәуелсіз арысты елім, 

Ата заңмен әрқашан табысты едің.

Соның бәрін дамытып кең далада,

Болашағың болсын тек Барыс сенің!

Жеңімпаздарды марапаттау.

Музыкалық сәлем

Заңды білу – заман талабы.
Әрбір адамның өз құқығын бес саусағындай жақсы білуі, қоғамда болып жатқан әрекеттердің заңға қарама-қайшылығын немесе сәйкестігін сараптай алуы оның құқықтық сауаттылығымен тікелей байланысты. Халықаралық және отандық сарапшылар құқықтық мәдениет деңгейін көтеру жолдарын қарастыруда. «Құқықты дамыту орталығы» қоғамдық қоры еліміз ЕҚЫҰ-ға төрағалық еткен жылы құқықтық мәдениетті көтеру бағытында белсенді шаралар ұйымдастырылып, 15-тен астам жаңа заңнамалар қабылданғанын айтады. Алайда, халықтың құқықтық сауаттылығы жоғары деңгейде болмағандықтан, елімізде адам құқығын аяқасты ету оқиғалары жиі тіркеледі. 
Халықаралық құқық қорғау орталығы адам құқығы бұзылу оқиғаларының азаймай отырғанына алаңдаулы. Адам құқығының сақталуына мүдделі мемлекеттер саны жетерлік. Алайда, бірде-бір мемлекетте түгелімен адам құқығы сақталған жағдай тіркелмеген. Мұның себебі, адамдардың өз құқығын жете біл​меуі, білуге қызығушылық танытпауы.

Елімізде адам құқықтары мен бостандықтары саласындағы мәсе​ле​лерді шешуде ұлттық іс-шаралар ке​ңі​нен насихатталып жатыр. Бірақ, бұл теңізге құйған тамшыдай жағдай. Мәселені шешудің төркіні әрбір адам​ның құқықтық білімін арттыруға келіп тіреледі. 1948 жылдың 10 желтоқ​са​нында БҰҰ Бас Ассамблеясы Адам құ​қықтары жөніндегі декларацияны қа​былдады. Барлық мемлекеттерде 10 жел​тоқсан – Адам құқығын қорғау күні болып белгіленді. Дегенмен, бізде бұл күннің маңыздылығы аса жоғары емес. 
Заман ағымына сай заңдар жүйесіне де өзгерістер енгізіліп тұрады. Адам​дар да осы ағымнан қалмай, қатар жү​руге үйренуі тиіс. Себебі, біздің өз құқы​ғы​мыз бен заңды жетік білуімізден жа​уап​кер​ші​лі​гі​міз туындайды. Әри​не, бар​лық адам​ның заң баптарын жаңылмай айта алуы шарт емес. Десек те, адамның өмірі мен қыз​​метіне қатысты құқықтық-заңдық сауат​тылы​ғы​ның тым төмен болуы оны талай бас ауыртар мәселемен бетпе-бет жүздес​тіруі мүмкін. 

ҚР Конституциясы 1-бөлімінің 1-бабында «Қазақстан Республикасы өзін демократиялық, зайырлы, құқықтық және әлеуметтік мемлекет ретінде ор​нық​тырады, оның ең қымбат қазынасы – адам және адамның өмірі, құқықтары мен бостандықтары» делінген. Бірақ, күнделікті көз көріп, құлақ естіп жүрген жағдайлар адам құқығын бұзу мен оның өміріне қол сұғу әрекеттеріне тыйым салуды күшейту керектігін көрсетеді.
Адам құқықтары жөніндегі деклара​ция​ның 4-бабы бойынша «ешкім де құлдықта немесе кіріптарлықта ұсталуға тиіс емес. Құлдық пен құл саудасына, қандай түрде болса да тыйым салынады». Алайда, адам құқығы бұзылуының нақты көрінісі – жас қыздарды мәжбүрлеп жеңіл жүріске салу, оларды еркінен тыс теріс жолға түсіріп, құл есебінде ұстау фактілеріне толығымен тосқауыл қою мүмкін болмауда.
Адам саудасы да оның өміріне еркінен тыс араласу болып келеді. Міне, осындай өрескел құқық бұзушылықтар қоғамда адам құқығына қатысты сал​мақты ойдың әлі қалыптаспай жатқанын көрсетеді.
Бізде құқығы бұзылған жандар әділ​дік іздеуде белсенділік таныта бермейді. Кейбіреулері «аш пәледен қаш пәле» деп жылы жауып қоя салғанды жөн көреді. Сондай-ақ, құқықтық кеңес беру орталықтарында қызмет көрсету бағасы 1000 теңгеден басталса, Алматы мен Астана қалаларында 2-3 есе қымбат. Оған қоса талапарыз сынды толып жатқан құжаттарды толтыру құны тағы бар.
Құқықтық білімнің керек емес жері жоқ. Қайда барсаң да алдыңнан құқық саласына қатысты мәселе көлденең шыға​ды. Халықты құжаттандыруда да, жыл​жымайтын мүлікті мемлекеттік тір​кеу немесе зияткерлік меншік құқы​ғын қорғауда да осы заңдар аясында жұмыстар атқарылады.  

 Құқықтық сауаттылықтың төмендігі жер дауы мен жұмыстан заңсыз босатылу сынды жағдайларда айқын көрініс береді. Әлеуметтік жағдайы төмен жандар жалдамалы жұмыс із​деп жүріп, белгісіз мердігерлердің аран​датушылығына тап болады. Сондай-ақ, жұмыс берушілер арасында адамдар құқығын бұзу, яғни, жынысына, жасына қарай шектеулердің жиі кездесетіні өтірік емес. Тіптен, еліміздегі кейбір шетел компаниялары жұ​мыс​шылардың айлығын зейнетақы қорына көрсетілген мөлшерде емес, өз білгендерімен беріп келгендігі анық​талған болатын. Және де жұмыс​шылардың арасында еңбек кітапшасы толық толтырылмағандар да жоқ емес.  
Сонымен қатар, әсіресе, саудаласу кезінде тұтынушылар құқықтық сауаттылығының кем болуынан бар​мақ​тарын тістеп жатады. Саудаласу үшін де құқықтық сауаттылықтың маңызы жоғары. Тұтынушылар құқы​ғын қорғау бірлестіктерінің жүргізген сауалнамасы бойынша халықтың 73 пайызының отандық сауда-саттық саласы қызметіне көңілдері толмайды екен.
Банктен несие алу кезінде де осы сауатсыздық аяқтан шалады. Халықтың құқықтық сауаттылығының төмендігін пайдаланып, тұтынушыларға жалған жарнамалық ақпарат беретін банктер де бар. Кейбіреулері несие беруде жалған шарт жасасып жатады. Шартта басқа пайыздық үстемені көрсетіп, тұтынушы несиесін төлеу кезінде мүлдем басқа, одан жоғары пайыздық төлемді беруге мәжбүр болады.Ха​лықтың құқықтану саласындағы сауатын көтеру олардың жайлы өмір сүруінің кепілі бола алады. Өйт​ке​ні, әрбір азаматтың құқығын өз деңгейінде жетік білуін уақыт талап етіп отыр. Бүгінгідей ақпарат тасқыны жаулап алған кезеңде белгілі бір заң​сыздықтың құрбаны болмау үшін де осы сауаттылық ауадай қажет.
Біздің барлық жүріс-тұрыс, әре​кеттеріміз заң жүзінде жасалатын келісімшарттың бір тармағы болып табылады. Адам құқығы мен жауапкершілігі қатар жүреді. Демек, өз құқығыңды білу – өміріңе жауапкершілікпен қараудың негізгі жолы. 

1-маусым – халықаралық балаларды қорғау күні

20-қараша – дүниежүзілік балалар күні

10-желтоқсан – адам құқығы күні

10.12.1948ж – адам құқықтарының жалпыға ортақ Декларациясын БҰҰ қабылдады

1959ж – әлемде бала құқығының халықаралық күнін мерекелеу Декларацияны жариялаудан басталды

1979ж – халықаралық балалар жылы өтті

20.11.1989ж - БҰҰ-да Бала құқықтары туралы Конвенция қабылданды

28.01.1993ж - ҚР-ның тұнғыш Конституциясы қабылданды.

8.06.1994ж – Қазақстан Республикасы Бала құқықтары туралы Конвенцияны бекітті
30.08.1995ж - ҚР-ның Конституциясы бүкілхалықтық референдумда баяндалып, екінші рет қабылданды

БҰҰ-ның Бала құқықтары туралы Конвенциясы – әрқайсысы белгілі бір құқықты сипаттайтын  54 баптан тұратын бала құқықтары туралы құжат. Конвенция бала ретінде 18 жасқа толмаған тұлғаны санайды, егер ел заңдары бойынша кәмелетке толу жасы осыдан кіші бекітілмесе.

Конвенцияға кіретін құқықтардың бәрі барлық балаға бірдей тарайды. Конвенцияға қол қойғаннан кейін балаларды кемсітуден қорғауға және олардың құқықтарын жүзеге асыруға жәрдемдесу үшін белсенді шаралар қолдану міндетін мемлекет өзіне алады. 

Конвенцияға қатысушы мемлекеттер «ересектерді де, балаларды да Конвенцияның ұстанымдары мен ережелері туралы кең ақпарат беруге» міндетті. Конвенцияның ережелерін бақылаудың халықаралық механизмі бар, ол Бала құқықтары жөніндегі Комитет.

Қазіргі уақытта елдердің көпшілігі Бала құқықтары туралы Конвенцияны бекітті (АҚШ пен Сомалиден басқасы). Қазақстан Республикасы осы Конвенцияны 1994 жылдың  8-ші маусымында бекіткен. Конвенцияның  44 бабына сәйкес, оған қол қойған елдер заңдары мен мемлекеттік саясаттарын Конвенцияға сәйкес келтіруге бағытталған шараларды қолдану туралы БҰҰ-на есеп беру тиіс.

Бала құқықтары туралы халықаралық Конвенциядан

Мемлекет әрбір баланың аман – сау өсіп, жан – жақты дамуын қамтамасыз етеді;

Бала өмірге келе салысымен тіркеуге алынады және өзіне есім мен азаматтық алуға құқылы;

